NACRT
U G O V O R

O FINANSIJSKIM USLUGAMA 

VEZANIM UZ KREDITNE GARANCIJE
Zaključen između:

RAZVOJNO-GARANTNOG FONDA BRČKO DISTRIKTA BiH, Ul. Cvijete Zuzorić bb, Brčko distrikt BiH, koga zastupa direktor Milorad Teodorović (u daljem tekstu: „RGFBD“) i 
_______(Naziv banke)_________, _______________(Adresa)__________, koju zastupa _____________________ (u daljem tekstu: Banka), 

na period od _________ do ________________. godine.
I  PREDMET UGOVORA
Član 1.
„RGFBD“ i Banka su saglasni da Banka obavlja usluge kreditiranja za mala i srednja preduzeća, samostalne preduzetnike i registrovana poljoprivredna gazdinstva, koja su registrovana i posluju u Brčko distriktu BiH, a „RGFBD“  stavlja na raspolaganje kreditne garancije do 50% od iznosa kredita za kredite odobrene od strane Banke, a u skladu sa Javnim pozivom za sklapanje ugovora o finansijskim uslugama vezanim uz kreditne garancije, broj: 286/23 od 03.10.2023. godine i prijavom Banke, broj: _____ od ________________. godine.
II  KORISNICI KREDITNIH GARANCIJA
Član 2.
Korisnici kreditnih garancija mogu biti pravna i fizička lica s područja Brčko distrikta BiH koji:

1. imaju sjedište preduzeća, preduzetnika ili poslovnih jedinica u Brčko distriktu BiH;

2. su registrovani kao preduzeće, samostalni preduzetnik ili poslovna jedinica u skladu sa zakonima Brčko distrikta BiH;

3. registrovanu djelatnost obavlјaju na području Brčko distrikta BiH;

4. fizička lica nosioci polјoprivrednih gazdinstava, koja imaju prebivalište u Brčko distriktu BiH i koja su upisana u Registar polјoprivrednih gazdinstava i Registar klijenata na području Brčko distrikta BiH.

III  NAMJENA KREDITA, MAKSIMALAN IZNOS  KREDITNE GARANCIJE I ROK OTPLATE
Član 3.
Kreditne garancije će se odobravati za kredite koji se otplaćuju u mjesečnim anuitetima za sljedeće namjene:

1. Nabavka osnovnih sredstava i investiciona ulaganja,

2. Obrtna sredstva,

3. Ulaganje u poljoprivrednu proizvodnju.

Član 4.
(1) Maksimalan iznos kreditne garancije za srednja preduzeća je 100.000 KM:
(2) Maksimalan iznos kreditne garancije za mala  preduzeća je 50.000,00 KM;
(3) Maksimalan iznos kreditne garancije za samostalne preduzetnike 25.000,00 KM;
(4) Maksimalan iznos kreditne garancije za registrovana poljoprivredna gazdinstva je 15.000,00 KM.
Član 5.
(1) Maksimalan rok povrata kredita je 84 mjeseci.
(2) Maksimalan rok trajanja kreditne garancije: do isteka roka za povrat kredita.

(3)  Izuzetno od prethodnog stava, u slučaju sa kašnjenjem u otplati kredita, rok trajanja kreditne garancije se može produžiti za onoliko vremena koliko je potrebno da Banka provede cjelokupan proces naplate kredita po iskorištenju svih raspoloživih instrumenata obezbjeđenja spornog kredita. 

(4) Zahtjev za produženje roka garancije podnosi Banka uz prezentaciju dokumentacije po osnovu koje je pokrenuta naplata kredita te prolongirani rokovi naplate istog.

(5) Banka ne može pokrenuti postupak prolongacije garancije ukoliko nije uredno obavještavala „RGFBD“ o stanju naplativosti kredita, odnosno ukoliko nije uredno ispunjavala obaveze iz člana 10. ovog Ugovra. 

IV  KAMATNA STOPA I NAKNADA 

Član 6.
(1) Visina nominalne kamatne stope za kredite ne može biti veća od 8,00% na godišnjem nivou.

(2) Visina nominalne kamatne stope za kredite može biti promjenljiva za vrijeme trajanja kredita ali ne može biti veća od 8% na godišnjem nivou.
(3) Naknada za obradu kreditnog zahtjeva ne može biti veća od 1%.

V  PLASMAN KREDITA  

Član 7.
Krediti se plasiraju u konvertibilnim markama i mogu biti vezani valutnom klauzulom za euro po kursu Centralne banke BiH na dan otplate kredita.
VI  OBAVEZE I PRAVA UGOVORNIH STRANA 

Član 8.
(1) Banka će na osnovu vlastite procjene podnositi zahtjeve za odobravanje garancija „RGFBD“ za podnosioce kreditnog zahtjeva, koji ispunjavaju uslove za dobijanje kredita po kreditnoj politici Banke, ali nisu u stanju pružiti zadovoljavajući kolateral.

(2) Zahtjev za odobrenje garancije Banka podnosi u pismenoj formi. Uz zahtjev Banka dostavlja i analizu kreditne sposobnosti tražioca kredita te ostalu relevantnu dokumnetaciju.  

(3) Uz zahtjeve za odobravanje kreditne garancije veće od 50.000 KM ili ukoliko ukupan zbir izdatih kreditnih garancija prema pravnom licu prelazi 50.000 KM, pored dokumentacije navedene u stavu 2 ovog člana potrebno je dostaviti i dokaz o pripadnosti grupi Srednjih preduzeća, odnosno Obavijest o razvrstavanju u skladu sa članom 4 stav 11 Zakona o računovodstvu i reviziji Brčko distrikta BiH. 

Član 9.
(1) Zahtjevi za odobravanje garancija podneseni od strane Banke biće analizirani od strane „RGFBD“ u skladu sa Pravilima i procedurama „RGFBD“. 
(2) „RGFBD“ na osnovu svoje procjene može odbiti zahtje banke za izdavanje garancije, odnosno ne izdati garanciju po predmetnom zahtjevu.

(3) „RGFBD“ će stavljati na raspolaganje kreditne garancije putem certifikata koji potpisuju Direktor i Predsjednik Upravnog odbora „RGFBD“. 

Član 10.
Pored obaveza koje proističu iz ostalih odredaba ovog ugovora, Banka je obavezna: 

1. podnositi kvartalne izvještaje, najkasnije do petnaestog (15) dana u mjesecu za prethodni kvartal, a koji će uključivati podatke o korisnicima kredita, iznosu kredita, visini kreditne garancije, iznosu nedospjele glavnice, broju i iznosu dospjelih rata 

2. staviti na raspolaganje „RGFBD“ kontakt osobu u cilju nesmetanog odvijanja procesa odobravanja kreditnih garancija,
3. sredstva kredita plasirati u skladu sa namjenom korištenja kredita,
4. u slučaju nenamjenskog korištenja kredita, RGFBD ima pravo povući garanciju, odnosno odbiti zahtjev Banke za naplatu kreditne garancije izdate po kreditu koji nije namjenski korišten,
5. dostavljati „RGFBD“ pojedinačne ugovore o kreditima za koje je data garancija „RGFBD“. 

6. Dostavljati godišnje finansijske izvještaje 

Član 11.
Pored obaveza koje proističu iz ostalih odredaba ovog ugovora, „RGFBD“ je obavezan: 

1. da po prijemu zahtjeva Banke za kreditnom garancijom, u roku od 15 (petnaest) dana isti razmotri i Banci dostavi kreditnu garanciju, odnosno obavijesti banku o neodobravanju garancije.
2. sarađivati sa Bankom na provođenju neophodnih aktivnosti u ispunjavanju ciljeva o kreditiranju razvoja malih i srednjih preduzeća, samostalnih preduzetnika i registrovanih poljoprivrednih gazdinstava na području Brčko distrikta BiH, 

VI  SPOROVI I POTRAŽIVANJA

Član 12.
(1) Banka će podnijeti zahtjev za naplatu kreditne garancije „RGFBD“, tek nakon iskorištenja svih instrumenata obezbjeđenja kredita stavljenih na raspolaganje od strane korisnika kredita, odnosno po završenom cjelokupnom postupku naplate kredita. 

(2) U slučaju da banka po završenom postupku naplate kredita nije naplatila cjelokupnu glavnicu , a po iskorištenju svih instrumenata obezbjeđenja stavljenih na raspolaganje od strane korisnika kredita, garancija „RGFBD“ će iznositi 50% od nenaplaćene glavnice, ne računajući redovnu i zateznu kamatu koje je korisnik kredita dužan Banci. 

(3) U slučaju da Banka nije postupila u skladu sa stavom (1) ovog člana ugovora nema pravo na naplatu kreditne garancije.
VII  RASKID UGOVORA

Član 13.
(1) Ugovorne strane su saglasne da „RGFBD“ može jednostrano raskinuti ugovor, uz pravo na naknadu štete, u sledećim slučajevima:
1. kada Banka ne ispunjava ugovorene obaveze, 

2. kada kvalitet usluga Banke ne odgovara ugovorenom, 

3. kada Banka dođe u situaciju da je očigledno da ne može ispunjavati ugovorene obaveze,

4. kada Banka posluje negativno.
(2) Obavještenje o jednostranom raskidu ugovora mora se dostaviti drugoj ugovornoj strani isključivo u pismenoj formi i obavezno se navodi osnov za raskid ugovora.
(3) Raskid Ugovora o finansijskim uslugama vezanim uz kreditne garancije ne utiče na prethodno izdate kreditne garancije po istom.

VIII  ZAVRŠNE ODREDBE

Član 14. 

U svemu što nije predviđeno ovim ugovorom primjenjuju se važeći propisi Brčko distrikta BiH i Bosne i Hercegovine.

                                                                Član 15.
Izmjene i dopune ovog ugovora mogu se vršiti isključivo uz pismenu saglasnost obje ugovorne strane.






   Član 16.
U slučaju spora po ovom ugovoru nadležan je Osnovni sud Brčko distrikta BiH.

Član 17.
Ovaj ugovor sačinjen je u četiri (4) istovjetna primjerka od čega svaka ugovorna strana zadržava po dva (2) primjerka.

Broj: ____________
Brčko, ___________. godine 

        ZA „RGFBD“:                                                                          ZA BANKU: 

      ____________________


                              ______________________


   Milorad Teodorović, direktor                                                   

